
Монгол Улсын Их Хурлын 8 дахь удаагийн сонгуулиар байгуулагдсан 

Улсын Их Хурлын анхдугаар чуулганы Төсвийн байнгын хорооны 

2020 оны 7 дугаар сарын 09-ний өдөр /Пүрэв гараг/-ийн 

хуралдааны товч тэмдэглэл


Улсын Их Хурлын гишүүн Д.Тогтохсүрэн ирц, хэлэлцэх асуудлын дарааллыг танилцуулж, хуралдааныг даргалав. 


Хуралдаанд ирвэл зохих 19 гишүүнээс 11 гишүүн ирж, 57.9 хувийн ирцтэйгээр хуралдаан 15 цаг 52 минутад Төрийн ордны “Жанжин Д.Сүхбаатар” танхимд эхлэв. 

Чөлөөтэй: Х.Баделхан, Ц.Даваасүрэн;


Тасалсан: Ц.Анандбазар, Л.Мөнхбаатар, Б.Пүрэвдорж, Д.Сумъяабазар, Г.Тэмүүлэн, Ч.Хүрэлбаатар.


Нэг.Байнгын хорооны даргыг сонгох тухай

Хуралдаанд Улсын Их Хурлын Төсвийн байнгын хорооны ажлын албаны ахлах зөвлөх Ц.Батбаатар, зөвлөх С.Доржханд, Ё.Энхсайхан, референт С.Дунжидмаа, Г.Нарантуяа нар байлцав.

Улсын Их Хурлын гишүүн, Улсын Их Хурал дахь Монгол Ардын намын бүлгийн дарга Д.Тогтохсүрэн Улсын Их Хурлын гишүүн Б.Жавхланг Төсвийн байнгын хорооны даргад нэр дэвшүүлж байгаа талаар танилцуулав.


Танилцуулга болон нэр дэвшигчтэй холбогдуулан Улсын Их Хурлын гишүүдээс асуулт, санал гараагүй болно.


Д.Тогтохсүрэн: Төсвийн байнгын хорооны даргаар Улсын Их Хурлын гишүүн Б.Жавхланг сонгохыг дэмжье гэсэн санал хураалт явуулъя.

Зөвшөөрсөн:          9
Татгалзсан:
        2

Бүгд:

      11

81.8 хувийн саналаар дэмжигдлээ.

        Байнгын хорооноос гарах санал, дүгнэлтийг Улсын Их Хурлын гишүүн Г.Амартүвшин Улсын Их Хурлын чуулганы нэгдсэн хуралдаанд танилцуулахаар тогтов. 

Уг асуудлыг 15 цаг 57 минутад хэлэлцэж дуусав.

Хоёр.Төсвийн зарлагын хяналтын дэд хорооны даргыг сонгох тухай

Хуралдаанд Улсын Их Хурлын Төсвийн байнгын хорооны ажлын албаны ахлах зөвлөх Ц.Батбаатар, зөвлөх С.Доржханд, Ё.Энхсайхан, референт С.Дунжидмаа, Г.Нарантуяа нар байлцав.

Улсын Их Хурлын гишүүн Д.Тогтохсүрэн Улсын Их Хурлын гишүүн Б.Пүрэвдоржийг Төсвийн зарлагын хяналтын дэд хорооны даргад нэр дэвшүүлж байгаа талаар танилцуулав.


Танилцуулга болон нэр дэвшигчтэй холбогдуулан Улсын Их Хурлын гишүүдээс асуулт, санал гараагүй болно.


Д.Тогтохсүрэн: Төсвийн зарлагын хяналтын дэд хорооны даргаар Улсын Их Хурлын гишүүн Б.Пүрэвдоржийг сонгохыг дэмжье гэсэн санал хураалт явуулъя.

Зөвшөөрсөн:          7
Татгалзсан:
        4

Бүгд:

      11

63.6 хувийн саналаар дэмжигдлээ.

Улсын Их Хурлын гишүүн С.Амарсайхан, Ж.Батжаргал, Ж.Батсуурь нарын дэмжсэн санал техникийн саатлын улмаас эсрэг гарсан тул дэмжсэнээр тооцов.

Байнгын хорооноос гарах санал, дүгнэлтийг Улсын Их Хурлын гишүүн Г.Амартүвшин Улсын Их Хурлын чуулганы нэгдсэн хуралдаанд танилцуулахаар тогтов. 

Хуралдаан 08 минут үргэлжилж, 19 гишүүнээс 11 гишүүн ирж, 57.9 хувийн ирцтэйгээр 16 цаг 00 минутад өндөрлөв.  

Тэмдэглэлтэй танилцсан:

ТӨСВИЙН БАЙНГЫН ХОРООНЫ 
ХУРАЛДААН ДАРГАЛАГЧ,


УЛСЫН ИХ ХУРЛЫН ГИШҮҮН 



Д.ТОГТОХСҮРЭН

 Тэмдэглэл хөтөлсөн:

 ПРОТОКОЛЫН АЛБАНЫ 
 
 ШИНЖЭЭЧ






П.ОЮУНГЭРЭЛ

МОНГОЛ УЛСЫН ИХ ХУРЛЫН 8 ДАХЬ УДААГИЙН СОНГУУЛИАР БАЙГУУЛАГДСАН УЛСЫН ИХ ХУРЛЫН АНХДУГААР ТӨСВИЙН БАЙНГЫН ХОРООНЫ 2020 ОНЫ 7 ДУГААР САРЫН 09-НИЙ ӨДӨР /ПҮРЭВ ГАРАГ/-ИЙН 
ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Д.Тогтохсүрэн: Төсвийн байнгын хорооны гишүүдийнхээ өдрийн амгаланг айлтгая. Байнгын хорооны хорооны хуралд ирвэл зохих 19 гишүүнээс одоогийн байдлаар 10 гишүүн хүрэлцэн ирж, хурлын ирц 52,6 хувьтай байж, хурал хуралдах шаардлагыг хангаж байгаа тул Байнгын хорооны хурлын ажиллагаа нээснийг мэдэгдье. 7 дугаар сарын 09-ний өдрийн хурлын.


Хуралд 10 гишүүн хүрэлцэн ирсэн байна. Ирцээ танилцуулчихъя.


Амарсайхан гишүүн, Амартүвшин гишүүн, Батжаргал гишүүн, Батсуурь гишүүн, Булгантуяа гишүүн, С.Ганбаатар гишүүн, Жавхлан гишүүн, Одонтуяа гишүүн, Раднаасэд гишүүн, Тогтохсүрэн гишүүн, Чойжилсүрэн гишүүн гэсэн 11 гишүүн хуралд хүрэлцэн ирсэн байна. 


 Ингээд хуралдаанаар хэлэлцэх асуудлыг та бүхэндээ танилцуулъя.


2 асуудал хэлэлцэнэ ээ.


1 дүгээрт Төсвийн байнгын хорооны даргыг сонгох тухай асуудал хэлэлцэнэ.


2 дугаарт Төсвийн зарлагын хяналтын дэд хорооны даргыг сонгох тухай гэсэн 2 асуудал хэлэлцэхээр оруулж байна.


Хэлэлцэх асуудалтай холбогдуулан санал хэлэх гишүүн байна уу.


Байхгүй бол хэлэлцэх асуудалдаа оръё.


1.Байнгын хорооны даргыг сонгох тухай асуудлыг хэлэлцэнэ ээ.

Улсын Их Хурлын чуулганы хуралдааны дэгийн тухай хуулийн 27.1 дэх хэсэгт Байнгын хорооны даргад Байнгын хорооны гишүүд дотроос олонхын саналаар нэр дэвшүүлнэ гэж заасны дагуу Төсвийн байнгын хорооны даргад нэр дэвшүүлнэ ээ.


Төсвийн байнгын хорооны даргад Улсын Их Хурал дахь олонхын бүлэг буюу Монгол Ардын намын бүлгээс Улсын Их Хурлын гишүүн Болдын Жавхлан гишүүний нэрийг дэвшүүлж байгаа.


Болдын Жавхлан гишүүн 1990 онд Дархан хотын 17 дугаар дунд сургууль, 1992 онд Сүхбаатар аймгийн 1 дүгээр дунд сургууль, 1997 онд Монгол Улсын Их сургуулийн Эдийн засгийн сургуулийг Банкны эдийн засагч мэргэжлээр, 2008 онд АНУ-ын Калифорнийн Их сургуулийн хэлний курс, 2009 онд АНУ-ын Индианы Их сургуулийг тус тус төгссөн.


Ажилласан байдал нь гэвэл 1997-1999 онд Монголбанкны Хянан шалгалтын газар Хянан шалгагч, 1999-2000 онд Монголбанкнаас Хөдөө аж ахуйн банканд Бүрэн эрхт төлөөлөгчийн эрх хүлээн авагч, 2000-2004 онд Монголбанк Хянан шалгалтын газрын ахлах хянан шалгагч, 2004-2006 онд Худалдаа хөгжлийн банкны Үйл ажиллагаа эрхэлсэн захирал, 2006-2007 онд Худалдаа хөгжлийн банкны Дэд ерөнхийлөгч, 2010-2016 онд Монголбанкны Тэргүүн дэд ерөнхийлөгч, 2016 оноос Улсын Их Хурлын гишүүнээр ажиллаж байгаа. Нутгийн удирдлагын дэд хорооны даргаар 2016 оноос эхлэн ажилласан. 2020 оноос Улсын Их Хурлын гишүүнээр сонгогдон ажиллаж байгаа ийм банк, санхүүгийн байгууллагын туршлагатай гишүүн учраас Төсвийн байнгын хорооны даргад олонхын бүлгээс нэрийг нь дэвшүүлж байна.


Жавхлан гишүүнийг нэр дэвшүүлсэнтэй холбогдуулж дэгийн тухай хуулийн дагуу Байнгын хорооны даргад нэмэлт нэр дэвшүүлэх хүн байна уу. Байхгүй байна. Баярлалаа.


Ингээд нэр дэвшигчээс асуулт асуух гишүүн байна уу. Алга байна.

Нэр дэвшигчтэй холбогдуулан үг хэлэх гишүүн байна уу. Үг хэлэх гишүүн байхгүй байна.


Одоо санал хураалтыг явуулна аа.


Төсвийн байнгын хорооны даргад Улсын Их Хурлын гишүүн Болдын Жавхланг нэр дэвшүүлснийг дэмжье гэсэн томьёоллоор санал хураалт явуулъя. Санал хураалт.


Байнгын хорооны хуралдаанд 11 гишүүн оролцож 81,8 хувь нь Байнгын хорооны даргад нэр дэвшигч Болдын Жавхланг дэмжсэн байна.

Санал хураалт явуулж дууслаа. Байнгын хорооны даргыг сонгох тухай асуудлаар Байнгын хорооноос гарах санал, дүгнэлтийг Улсын Их Хурлын гишүүн Амартүвшин гишүүн танилцуулах уу. Улсын Их Хурлын чуулган дээр танилцуулдаг юм. За Амартүвшин гишүүн танилцуулна аа.


Дараагийнх нь Төсвийн зарлагын хяналтын дэд хорооны даргыг сонгох тухай асуудал байгаа.


Төсвийн зарлагын хяналтын дэд хорооны даргыг Улсын Их Хурлын тухай хуульд заасны дагуу Улсын Их Хурал дахь цөөнхийн бүлгээс нэр дэвшүүлдэг. Цөөнхийн бүлгээс энэ удаа Төсвийн байнгын хорооны гишүүн, Улсын Их Хурлын гишүүн Бөхчулууны Пүрэвдорж гишүүний нэрийг Төсвийн зарлагын хяналтын дэд хорооны даргад нэр дэвшүүлж ирүүлсэн. 


Тийм учраас Пүрэвдорж гишүүний нэрийг дэвшүүлж байна. Нэр дэвшигчээс асуух асуулттай гишүүн байна уу. Байхгүй ээ. Пүрэвдорж гишүүнийг бүгд таньж байгаа юм чинь тийм ээ, за.


Нэр дэвшигчтэй холбогдуулан үг хэлэх гишүүн байна уу. Байхгүй ээ.


Гишүүд үг хэлж дууслаа.


Одоо санал хураалт явуулъя.


Төсвийн зарлагын хяналтын дэд хорооны даргад Улсын Их Хурлын гишүүн Бөхчулууны Пүрэвдоржийг нэр дэвшүүлснийг дэмжье гэсэн томьёоллоор санал хураалт явуулъя. Санал хураалт.


Байнгын хорооны хуралд 11 гишүүн оролцож, 63,6 хувь нь Төсвийн зарлагын хяналтын дэд хорооны даргад Бөхчулууны Пүрэвдоржийн нэрийг дэмжсэн байна аа. 


Санал хураалт явуулж дууслаа.


Төсвийн зарлагын хяналтын дэд хорооны даргыг сонгосон талаарх Байнгын хорооноос гарах санал, дүгнэлтийг Улсын Их Хурлын гишүүн Амартүвшин танилцуулна аа.


Сая санал хураах төхөөрөмжтэй холбоотойгоор өгсөн санал нь буруу гарсан гэж үзэж байгаа Улсын Их Хурлын гишүүн, Байнгын хорооны гишүүн Батжаргал, Байнгын хорооны гишүүн Батсуурь, Байнгын хорооны гишүүн Амарсайхан нарыг дэмжсэнээр
протоколд тэмдэглэхийг хүсэж байна.

Ингээд Байнгын хорооны хуралдаанаар хэлэлцэх асуудал дууссан тул гишүүддээ баярлалаа.

Дууны бичлэгээс буулгасан: 

ПРОТОКОЛЫН АЛБАНЫ 

ШИНЖЭЭЧ






П.ОЮУНГЭРЭЛ

